Ресей Федерациясы Денсаулық сақтау министрлігінің «Дмитрий Рогачев атындағы балалар гематологиясы, онкологиясы және иммунологиясы ұлттық медициналық зерттеу орталығы» федералды мемлекеттік бюджеттік мекемесі мен Қазақстан Республикасы Алматы қаласының «Педиатрия және балалар хирургиясы ғылыми орталығы» АҚ арасындағы денсаулық сақтау саласындағы ғылыми-тәжірибелік ынтымақтастық туралы 
меморандум

Ресей Федерациясы Денсаулық сақтау министрлігінің «Дмитрий Рогачев атындағы балалар гематологиясы, онкологиясы және иммунологиясы ұлттық медициналық зерттеу орталығы» федералды мемлекеттік бюджеттік мекемесі және Қазақстан Республикасы Алматы қаласының «Педиатрия және балалар хирургиясы ғылыми орталығы» АҚ, бұдан әрі бірлесіп Тараптар деп аталып, келесілер туралы шарттасты: 

1. Меморандумның мәні
Тараптар денсаулық сақтау саласында ұзақ мерзімді өзара тиімді ынтымақтастықты қолдау және арттыру ниетін басшылыққа ала отырып, Қазақстан Республикасы мен Ресей Федерациясы арасындағы инновациялық технологиялар мен білім беру, медициналық көмек сапасының халықаралық стандартын енгізу бойынша салалық ынтымақтастықты және серіктестікті дамытудың бірінші дәрежелі мәніне баса көңіл аудара отырып, осы Меморандуммен келесі бағыттар бойынша екі жақты ынтымақтастықты  белсенді етуге өздерінің ниеттері туралы мәлімдейді:
1.1. Балалардың онкогематологиялық және ауыр ісіксіз гематологиялық ауруларын, сондай-ақ балалардағы иммундық жүйенің патологияларын диагностикалау мен емдеудің заманауи технологияларын, оның ішінде гемопоэздік дің жасушаларын трансплантациялауды, науқастардың осы тобын оңалтуды медициналық практикаға енгізуді ұйымдастыруда ақпараттармен және тәжірибелермен алмасу;
1.2. Бірлескен ғылыми зерттеулер, конференциялар мен симпозиумдар өткізу;
1.3. Медицина кадрларының біліктілігін арттыру, жұмыс орнында мамандардың тағылымдамасы;
1.4. Тараптардың келісімі бойынша дипломнан кейінгі білім беруге, зерттеу қызметтеріне және медициналық қызмет көрсетуге байланысты ынтымақтастықтың басқа да түрлері.
1.5. Ақылы-шарттық негізде медициналық және білім беру қызметтерін ұсыну.

2. Ынтымақтастық нысаны
Тараптар бірлесіп әрекет ету жоспарының әр бағытын жүзеге асыру мақсатында Тараптарда бар қаржылық, ақпарттық, құқықтық және ұйымдастырушылық ресурстарын қолдана отырып келесі шараларды іске асырады:
2.1. Дәрігерлерді, орта медицина қызметкерлерін, зертханашыларды, менеджерлерді
тағылымдамадан өткізу;
2.2. Шеберлік-сыныптарын өткізу;
2.3. Балалардағы гематологиялық және онкологиялық ауруларды диагностикалау мен емдеуде ұйымдастырушылық-әдістемелік және практикалық көмек;
2.4. Ғылыми-техникалық ақпарттармен алмасу;
2.5. Бірлескен ғылыми зерттеулерді жоспарлау және жүзеге асыру;
2.6. Халықаралық баспаларда бірлесіп жариялау;
2.7. Халықаралық симпозиумдарға, конференцияларға қатысу

3. Меморандумға өзгерістер енгізу
3.1. Осы Меморандумға кез келген өзгерістер мен толықтырулар жазбаша түрде ұсынылады, екі Тараптың уәкілетті өкілдері қол қояды және осы Меморандумның ажырамас бөлігі болып табылатын хаттамалар түрінде ресімделеді.
3.2. Осы Меморандумға байланысты туындаған кез келген даулар Тараптардың келіссөздер жүргізуі арқылы шешіледі.

4. Меморандумның күшіне енуі және әрекет етуін тоқтату
4.1. Осы Меморандум Тараптардың қол қойған сәтінен бастап күшіне енеді және 5 жылға дейін әрекет етеді. Егер де Меморандумның әрекетін болжаулы тоқтату күніне дейін келесі Тарапты отыз күн бұрын жазбаша түрде хабардар етіп, Тараптардың бірі бір жақты түрде оны бұзбаған жағдайда, Меморандум автоматты түрде келесі бесжылдық мерзімге ұзартылады. 
4.2. Тараптардың әрқайсысы осы Меморандумды оның қолданылу мерзімі аяқталған күнге дейін біржақты тәртіппен бұзуға құқылы, бұл туралы екінші Тарапты болжамды бұзу күніне дейін кемінде 30 күн бұрын жазбаша хабардар етеді. 
4.3. Осы Меморандум аясында қабылданған барлық шешімдер осы  Меморандумның қатысушыларымен, екі тараптың қолымен бекітіледі.

5. Қорытынды ережелер
5.1. Тараптар осы Меморандумның 2 бабындағы ережелермен айқындалған өзара тиімді ынтымақтастықты дамытуды қолдау ісінде өзара сыйластық пен түсіністік танытулары тиіс.
5.2. Осы Меморандум ынтымақтастық ниеті туралы Тараптардың ресми мәлімдемесін білдіреді және Тараптардың әрқайсысы үшін ешқандай заңдық және қаржылық міндеттемелерді қалыптастырмайды.
5.3. Тараптардың келісімі бойынша меморандумды жасау және түсіну үшін бірыңғай жазу тілі таңдалды: орыс.
5.4. Алматы қаласында 20___ жылғы «____» ____________ әрқайсысы орыс және қазақ тілдерінде екі данада қол қойылды. 

